
GID ENTERIMÈ POU TRETMAN TANPORÈ FWIDEMÈ (PWASON AK KRISTASE) 

AK/OUBYEN POU LAVANT YO AN DETAY 
Depi dat ki 4 out 2020 

 
Komès lapèch ki vann kristase ak machandiz ki peche nan lanmè nan bato yo, ansanm ak 
moun ki okipe ak kiltive tout akseswa pou fwidemè yo, tankou koki lanmè (molisk, kristase, ak 
ekinodèm), ak sefalopòd, oubyen ki vann bay restoran ak bay lòt komès ki sèvi manje, kit se 
lavant dirèk kit se lavant endirèk, epi ki genyen yon lisans / pèmi valid ki soti nan gouvènman 
federal ak / oswa nan Eta a, nan Konte a, oubyen nan Vil la, ap gen dwa vann ak / oswa trete 
fwidemè ki nonmen pi wo la yo dirèk bay konsomatè final la, depi yo respekte kondisyon ki ekri 
pi ba la yo, toutotan restriksyon COVID19 yo anvigè. Tout tranzaksyon yo dwe fèt nan yon 
kote ki gen yon lisans oswa yon pèmi. Tranzaksyon yo pa dwe fèt lakay yon moun. Direktiv 
Enterimè pou de semenn sa a pwolonje jiska 30 septanm 2020. Ajans Gouvènmantal ki bay 
lisans ak / oswa pèmi a pral kontinye evalye ak pwolonje dat sa a, lè li kwè sa nesesè. 

 
Yon restoran ki vle aplike direktiv enterimè sa a mèt kòmanse fè sa depi kounye a, sèlman si li 
deja resevwa pèmisyon pou sa nan depatman sante lokal li. Restoran yo pa bezwen kontakte 
Depatman Agrikilti ak Mache a, ni Depatman Sante a pou mande otorizasyon oswa yon 
enspeksyon anvan yo kòmanse travay dapre direktiv sa a. Si yon mèt restoran gen kesyon 
espesifik sou enstalasyon kote li travay la, li dwe kontakte moun ki responsab pou bay pèmi nan 
depatman sante lokal li a. 

 
Remak: Poutèt pandemi COVID19 k ap frape kounye a, toutotan sa kapab fèt, tout komès ki 
vle sèvi avèk direktiv sa a dwe pran dispozisyon rezonnab pou ogmante distans sosyal yo, ak 
pou redwi kantite moun k ap kontre ansanm nan nenpòt ki kote. 

 
Tout moun ki gen plis pase dezan, epi ki pa gen pwoblèm medikal pou kouvri figi li, dwe kouvri 
nen ak bouch li avèk yon mask oswa yon foula lè li an piblik, dapre Direktiv Enterimè nan 
Dekrè Egzekitif 202.17 ak 202.18 ki Egzije pou Moun Kouvri Figi yo an Piblik nan Peryòd 
COVID-19 la, 17 avril 2020. Aplwayè yo genyen tou pou yo bay travayè esansyèl yo mask 
gratis pou mete pandan yo an kontak avèk piblik la dapre Direktiv Enterimè nan Dekrè 
Egzekitif 202.16 ki Egzije pou Anplwaye Piblik ak Prive Kouvri Figi yo pandan yo an Kotak 
avèk Piblik la nan Peryòd COVID-19 la, 14 april 2020. 

 
Si yon bato ki gen yon lisans federal ap peche nan dlo federal (ki vle di yon distans ant 3 ak 
200 mil avèk litoral la) oubyen nan dlo Eta a (ki vle di yon distans ant 0 ak 3 mil avèk litoral 
la), bato a bezwen yon "pèmi komèsyal" federal pou li ka vann pwason dirèk bay 
konsomatè yo. Bato ki gen lisans Eta a sèlman,epi k ap peche nan dlo Eta a (ant 0 ak 3 mil) 
deja kouvri dapre pèmi Depatman Konsèvasyon Anviwonnmantal NYS (Department of 
Environmental Conservation) ba yo. 

 
Pou fè aplikasyon pou yon "pèmi komèsyal" federal, ak pou wè kisa konsisyon yo ye, klike 
isit la: https://www.fisheries.noaa.gov/new-england-mid-atlantic/resorces-fishing/vessel-
and- dealer-permitting-greater-atlantic-region 

 
 

Tout pèmi Depatman Konsèvasyon Anviwonnmantal NYS (Department of Environmental 
Conservation) yo dwe valid. Tout tranzaksyon kristase dwe fèt avèk yon pèmi tranzaksyon 
NYS DEC nan yon lokal ki gen lisans oswa pèmi pou sa. 

Men pi ba la a egzijans ki nan direktiv pou tretman ak / oswa lavant pwason anbale oswa lòt 
machandiz ki peche nan lanmè, tankou pwason kri antye, ki netwaye oswa ki koupe, pwason 
kwit (cho oswa pou chofe epi manje), elatriye, ki pral sèvi oswa manje yon lòt kote pase nan 
komès la: 
 
Lokal yo: 

 
Lokal ki pral sèvi pou netwaye, trete ak anbale fwidemè yo dwe genyen: 

• Dlo potab cho ak frèt ki koule nan tiyo 
• Kannalizasyon kòrèk 
• Pwoteksyon kòrèk pou anviwonnman deyò 
• Enstalasyon pou netwaye ak dezenfekte zouti ak sifas travay yo 
• Bon jan plas pou estokaj ki ase gran 
• Sifas travay yo dwe nan bon eta 

 
• Bon jan twalèt ki genyen ni dlo cho ak dlo frèt ki koule nan tiyo, ni savon pou lave 

men, sèvyèt papye, oswa van sou presyon pou seche men, ak yon poubèl pou jete 
sèvyèt papye ki sèvi 

• Estokaj ak transpò efikas ak kòrèk pou dechè yo 
• Kontwòl efikas nan kote a, pou pèmèt eliminen kontaminasyon kwaze ant manje kri ak 

manje kwit yo 
 
Lokal ki pral sèvi pou lavant fwidemè dwe genyen: 

• Dlo potab cho ak frèt ki koule nan tiyo 
• Kannalizasyon kòrèk 
• Ase plas pou estokaj (frijidè, konjelatè, kote pou kenbe manje cho, elatriye) 
• Pwoteksyon kòrèk pou anviwonnman deyò 
• Kote pou netwaye ak dezenfekte ekipman ak inite estokaj 
• Kote pou lave men 
• Enstalasyon efikas pou estoke ak retire dechè 

 
Tretman: 

 
• Pandan tout tan, tout pwodwi yo dwe trete avèk metòd ki ijyennik 
• Tout pwodwi frèt yo dwe konsève nan tanperati ki kòrèk (41°F oubyen mwens) 

pandan tout tan. 
• Tout pwodwi cho yo dwe konsève nan tanperati ki kòrèk (135°F oubyen plis) 

pandan tout tan. 
• Retire tout trip ki nan pwason yo, epi mete yo apa 
• Pa trete ni vann espès eskonbride (ki fòme istamin yo, tankou ton, makwo, mayi 

mayi, sadin, anchwa, aran, pwason ble, seryòl, ak malin) 
• Pa fè tretman akselere, sòf si bato a genyen bon kalite enstalasyon tankou sa ki 

nonmen pi wo la yo. Pati dèyè ki anndan yon veyikil pa dwe sèvi pou tretman 
fwidemè. 

• Okenn tretman dèyè yon veyikil ni anndan li 
• Okenn tretman anndan yon kay kote moun rete 
• Okenn tretman nan yon anviwonnman ki louvri 
• Manje ki kwit yo dwe kwit nan tanperati kòrèk pou kwit manje (jenneralman ant 

135°F ak 165°F, swivan ki sa pwodwi a ye). Manje ki pa kwit 

https://en.wikipedia.org/wiki/Tuna

pa dwe ofri pou lavant. Manje ki vann frèt ak glase dwe refwadi jiska 70°F oubyen 
mwens anvan 2zèdtan, apre yo retire yo nan chalè, epi jiska 41°F oubyen mwens 
anvan 4èdtan ankò. 

 
Estokaj: 

 
• Pwason ak fwidemè dwe estoke nan tanperati 41°F oubyen mwens pandan tout 

tan, nan frijidè ak/oswa sou glas. 
• Pwodui yo dwe gen etikèt ki montre kondisyon pou refrijerasyon yo. 
• Manje ki konjle yo dwe rete konjle jouktan yo pral sèvi. 
• Inite ki kenbe manje cho yo dwe rete nan tanperati 135°F 

 

Pwen Kontwòl Kritik (Critical Control Points, ki rele CCP) pou Tretman Pwason ak 
Kristase: 

 
Lè w ap netwaye pwason, ou dwe gade zouti k ap sèvi pou netwaye pwason an, pou wè si li 
gen dan ki manke, oswa kote ki breche nan tranchan lam lan, oswa nenpòt ki lòt fragman 
metal ki manke ladan. Kontwòl sa yo dwe pwograme, pou anpeche metal tonbe nan manje 
a. Men nan moman pou kontwòl sa yo fèt: 

• Anvan ou kòmanse dekoupe 
• Chak katrèdtan apre sa 
• Lè ou fin dekoupe 

 
Dosye: 

 
• Yo pral kenbe yon dosye ekri ki montre dat ak lè a, ak si rezilta kontwòl la te parèt 

akseptab (A) oubyen inakseptab (X). 
• Dosye sa yo dwe konsève pou enspeksyon, si yo mande yo. 
• Si gen yon kontwòl ki inakseptab, tout pwodwi ki vini apre dènye kontwòl ki te 

akseptab la dwe enspekte pou wè si gen metal ladan yo. Si yo pa jwenn metal 
ladan, pwodwi a dwe konsidere kòm akseptab. 

• Si yo jwenn metal ladan, yo dwe retire metal ki nan pwodwi a, oubyen yo pa 
dwe vann li. 

• Yo dwe konsève tout dosye ki obligatwa nan Depatman Eta Nouyòk pou Konsèvasyon 
Anviwonnman oubyen Sante a (New York State Departments of Environmental 
Conservation or Health), biwo lokal oubyen Eta. 

 
Etikèt: 

 
• Pwason ak kristase yon sèl espès ki ofri pou lavant dwe genyen yon etikèt ki bay 

omwen enfòmasyon sou non pwason oswa kristase a, non ak adrès moun ki 
vann yo, kouman pou yo estoke (tanperati), ak kantite ki nan pakèt la (pwa nèt), 
an liv oubyen an ons. Mezi metrik yo fakiltatif. 

• Okenn pwomès pa dwe fèt sou kesyon sante oubyen nitrisyon. 
• Pwason ak kristase ki konn bay alèji yo dwe gen etikèt ki bay enfòmasyon konsa sou 

yo. Gade direktiv sou manje ki bay alèji yo pi ba la. 

Remete nan anbalaj: 

 
Pou tout manje k ap remete nan anbalaj, metòd yo dwe toujou ijyennik, epi chak pakèt ki 
vann an detay dwe konfòm avèk direktiv pou etikèt ki ekri nan dokiman sa a. Nan pakèt ki 
ekri “pou restoran sèlman” yo, retire oswa bare mo sa yo. 

 

Transpò: 
 
Pwason ak kristase dwe transpòte nan glas ak/oswa nan veyikil ki refrijere. 

 
Alèjèn: 

Gen wit (8) prensipal gwoup manje ki alèjèn (lèt, ze, pwason, kristase, grenn bwa, 
pistach, ble, ak soja) epi ki dwe swiv direktiv pou etikèt yo. 

 
Si yon manje pa yon danre agrikòl brit, epi li se oubyen li genyen ladan yon engredyan ki se yon 
gwo alejèn, etikèt la dwe ekri dapre règ sa yo: 

 
1. Mo sa yo 'Genyen ladan li', epi non sous alimantè kote gwo alèjèn lan soti, dwe 

ekri apre oubyen toupre lis engredyan yo (egzanp sou Farin ak sou pwason yo 
swiv metòd sa a) 

 
oswa 

2. Non òdinè oubyen non nòmal gwo alèjèn alimantè ki nan lis engredyan an dwe 
genyen dèyè li, ant parantèz, kote gwo alèjèn lan soti, (nan egzanp sou farin pi wo 
la a, engredyan “Farin” lan ta ka parèt nan lis la tankou 
“Farin (ble)” pase pou li ta di “Genyen ladan li ble” nan dènye pati 
deklarasyon sou engredyan an 

oswa 
3. Non òdinè oubyen non nòmal engredyan an di non sous alimantè kote gwo alèjèn lan 

soti (si farin parèt nan lis engredyan an tankou “Farin Ble”), pa gen nesesite pou mete 
“ble” ankò ant parantèz ni nan dènye pati deklarasyon sou engredyan an 

 
oswa 

4. Non sous alimantè kote gwo alèjèn lan soti a parèt yon lòt kote nan lis engredyan an 
 

Pou anbale oswa mete etikèt sou pwason oswa kristase yon sèl espès, apre ou di 
pwodwi a se (pa egzanp) yon Filè, ou dwe di li “Genyen pwason ladan li”). Si pwodwi a 
se Pwason Dore, menm règ la toujou aplikab; ou dwe mete nan etikèt la: “Genyen 
pwason ladan li”. Si pwodwi pou lavant lan se Oma, deklarasyon an dwe di: “Genyen 
kristase ladan li”. 

